
e Mara Autonomous District Council sorkar chu Executive
member 7 thar lakluha tihlen a ni.

e Education Minister Pu Lalsawta’n zirtirtuten mahni hnathawhna hmuna
khawtlang hruaitute leh tlawmngai pawl te an ngai pawimawh tur a ni
a ti.

e Telecom Minister hlui A Raja bail a chhuah a nih vangin 2 G
Spectum thubuai a tawp mai lo tih BJP-in a sawi.

e Utarakhand Governor thar atan Dr Aziz Qureshi lakluh a ni.

<><><L<>

MADC EM:

Mara Autonomous District Council sorkar chu Executive
member 7 thar lakluha tihlen a ni.

Executive member thar lakluh inkhawm hi nimin khan Saihaa
District Council Court Office tualah neih a ni a, Saiha DC Pu Kunal-
an rinawmna thu tiamtirin a lalut a ni.

MADC EM atana laklu te hi, N Zakhai, IP Junior, K Hrahmo, MH
Tiabi, K Chhuabei, KH Beihlo leh FC Lawmkima te an ni.

Hemi hmalam hian CEM Pu RT Zachono chuan a thawhpui tur
EM 8 a lo ruat tawh a, nimina lakluh zinga tello, VB Byhna chu hun
remchang dangah lakluh a ni a ang.

<3<3><3>
POWER SUPPLY DISRUPTION:

Hmarchhak bial chawmtu power hruipui, tun thla ni 3 a thli tlehin a
tihchhiat chu siamthat a nih hnuah, Mizoram power lakna line pawimawh
Kopili-Khandong 132 KV Line siamthat a ngaih leh avangin, ni 24 thleng
khian power indaihlohna a awm leh dawn a, hemi avang hian hmun hrang
hrang inenchhawk a ngai leh dawn a ni.

Hemi chungchang hi Mizoram sorkar SLDC Division chuan nimin khan
sawiin, power indaihloh chhung hian mitin te a renchem taka electric
current hmang turin a chah a, he line siamthat anih avang hian Mizoram
bakah, Tripura, South Assam, Meghalaya leh Manipur ah te power
indaihlohna a thleng ve dawn a ni.



<>3<3><3>
ADA MEETING:

Chief Minister Pu Lal Thanhawla hova nimina Aizawl Development
Authority thukhawmin, Aizawl Master Plan 2030 Board of Enquiry &
Hearing-in an ennawn tawh a pawm.

Meeting hian ADA dan thenkhat siamthatna, Report of the Committee
on subordiante legislation on ADA Rules, 2005 & ADA Building Regulations,
2008 and its amendment thereof tih a pawmpui bawk a. ADA atanga Aizawl
Municipal Corporation a hnathawk 49 te sawn chungchanga an dinhmun
tichiang tura tih chu hnawl rihin, a post dinhmunte zirchian leh phawt nise
an ti a ni.

Meeting hian an budget dinhmun an thlirho bawk.
<><><>

FOREST MINISTER:

Environment and Forests Minister Pu H. Rohluna’n an dept
hnuaia Training School hmunhma thawm that leh tih changtlun
tum a nih thu a sawi a, a senso tur sum hmahruai pawh sorkar
laipui atangin an dawng tawh niin a sawi.

Nimina Forester Training chhuak mi 10 te lawmpuina
inkhawm Aizawl-a neihah he thu hi sawiin Minister chuan, Forests
Department-a thawktute chu mipuite chhiar tlak a hnathawk mi an
nih a tul a ti a, ramngaw, thing leh mau nungcha tinreng humhalh
tura mipui mimir hnena hrilh hretu an nih thin ang ngei chu an
nunpui tur a ni, a ti.

Aizawl Bethlehem Vengthlang-a Forest Training School hi kum
1974 a din tan niin tun thleng hian he School atang hian Forester
288 an training chhuak tawh a ni.

<><><L<>

EDUCATION MINISTER:

Education Minister Pu Lalsawta’n zirtirtute chu mahni hnathawhna
hmunah veng leh khaw hotute leh tlawmngai pawl te ngai pawimawh turin a
chah.

Rashtriya Madhyamik Shiksha Abhiyaan (RMSA) hnuaia Headmaster leh
Zirtirtu dang lak thar te tana Induction Training, hawnna nimin Aizawla neih
a hmanpuinaah he thu hi sawiin, Minister chuan, Zirtirtu thar te chu an
hnathawhna hmunah mi te entawntlak taka awm a tul thu sawiin an nun
uluka, zu leh sa, leh mipat-hmeichhiatha ah te fihhlim turin a chah a,
zirtirtu te chu entik lai pawhin Zir bawk, Zirtir bawk ni a, naupangte ten an
hriatthiam theih nan awlsam leh mawl zawka zirtir dan ngaihtuah thin turin
a fuih a ni.

Induction Training hi Headmaster 22, Mathematics teacher leh general
teacher 43 ve ve ten kar hnih chhungin an nei dawn a ni.

DARLAWN POWER LINE UNAUGURATED:

Cheng nuai 497 senga siam, Darlawn tlangdung chawmtu 33kV Grid
Sub-Station chu nimin khan bialtu MLA, Govt Dy Chief Whip Pu RL
Pianmawian Darlawnah a hawng.

He Grid Station hi North East Council bul tumin kum 2003 atang khan
siam tan a ni a; a senso zawng zawng zaa sawmkua hi NEC ina tum a, zaa
sawm chu Mizoram sorkar tum a ni.

Darlawn Sub-station hi Saitual-a 132kV Sub-station nena thlun zawm a
ni a; tunah hian Saitual atangin 33kV level-a charge a ni a, Darlawn
tlangdung chuan power supply tha tak a hmuh theih beisei a ni a.

Nimin vek khan 132kV Saitual - Darlawn line, km 61-a sei chu hman
tan a ni bawk a; he power line hi cheng nuai 1240 vel senga zam a ni.

Pu R.L. Pianmawia chuan a bial, miten ‘hmar thimpui
zangkhawbungbut hnan’ an lo tih thin chu sorkar duhsakna avangin tunah
chuan a eng ve thei tawh dawn tih a sawi a; an bial chhung hmasawnna tura
sorkarin kawng tinrenga hna a thawk chu lawmawm a tih thu sawiin,
mipuite chu sorkar ruahmanna te thlawp thiam a, theihtawp chhuaha
tawiawm thin turin a chah a ni.

<>3<3><3>
LUNGLEI HPC:

Lunglei District hmasawnna tura High Powered Committee
hnuai a hnathawh hrang hrangte nimin khan HPC Member te leh
Officer ten a hmunah kalin an enfiah a ni.

HPC kaltlanga khaw hrang hrang a hnathawh te hi tha
thawkhata an hriat thu an sawi a, hmun thenkhat-ah hnathawh
duhthusam loh deuh awm mahse a tlangpui in a lungawi thlak a an
hriat thu sawiin, HPC avanga hlawhtlinna leh hmasawnna a taka an
hmu thei chu a lawmawm an ti a ni.

<><><>
Uttarakhand Governor
Dr. Aziz Quereshi chu Uttarakhand Governor atan ruat a ni.

Nimin khan Dehradun-a Raj Bhavan-ah a lawm luhna hun tawite neih a ni a,
Nainital High Court Chief Justice, Justice Barin Ghosh ‘an thu a tiam tirin,
Uttrarakhand Governor atan lakluh a ni.

Dr. Aziz Quereshi hi Madhya Pradesh miniter hlui leh, Lok Sabhna MP lo ni
tawh a ni.

BJP: BAIL GRANTED TO RAJA IN 2G SCAM DOES NOT MEAN CASE IS OVER

BJP Party chuan, nimina Telecom Minister hlui A Raja bail -a
chhuah anih avangin ngawtin 2G spectrum thubuai a tawp tihna a ni lo
a ti.



BJP thu puangtu Shahnawaz Hussain-in New Delhi-a
thutharthehdarhtute nimina a hrilhnaah, A Raja chu bail-a chhuah ni
mahse he 2G spectrum thubuai hi a tawp tihna a ni lo ati a; he thubuaia
puh mi midang thenkhat leh a bulpui ber man lovin an la awm thu
sawiin, dan hmanga man ngei an la ngai tih a sawi bawk.

Congress party pawhin, A Raja bail-a chhuah anih naah, court
rorelna a zah thu leh, he thubuai hi dan hmanga chinfel anih a beisei
thu, Congress party thu puangtu Rashid Alvi chuan a sawi bawk a ni.

Puan tawh angin, nimin khan Telecom Minister hlui A Raja chu
bail-a chhuah, Delhi court chuan a phalsak a ni a. 2G spectrum thubuai
a awrh avanga nikum February ni 2 khan man a ni a, thla 15 chhung
Tihar Jail-a a tan hnuah, bail-a chhuah a dilna court-in ngun taka a
ngaihtuah hnuah, in-bail chhuahnan cheng nuai 20 leh, a pe tla dawn tih
intiamkamna surety cheng nuai 20 dang a tih fel hnuah bail-a chhuah
phalsak niin, Special CBI Judge OP Saini chuan a sawi.

A Raja bail-a chhuah phalsak ani chungin , phalna la hmasa lovin
Tamil Nadu tlawh, court chuan a remtihsak lova, Department of
Telecom (DoT) office a kal khapsak a ni bawk.

<><><>
IPL match fixing

Tuna Indian Premier League, IPL neih meka tel player 5 te chu, thamna
hmanga match inkhelh-a chak zawk tur emaw chak lo zawk tur emaw duan lawk
“match fixing”’-ah an inhnamhnawih ni a puh annih avangin, Board of Control for
Cricket in India, BCCI chuan a ban lailawk.

IPL-a tel player S te BCCI-in a bal lailawk te hi , he match fixing chungchang
chhui chian anih hma chu suspend an ni tih, IPL chairman Rajiv Shukla chuan
nimin khan New Delhi-a thutharlakhawmtute a hrilh a ni.

Indian Premier League, IPL —-a match-fixing -a inhnamhnawih ni a puhna
cricket player 5 te chu T P Sudhindra, Mohnish Mishra, Abhinav Bali, Amit Yadav
leh Shalabh Srivastava.

SHAHID MALIK MEETS R K SINGH IN NEW DELHI, DISCUSSES PROPOSED INDO-PAK
SECRETARY-LEVEL TALKS

Nimin khan Pakistan High Commissioner Shahid Malik chuan New Delhi-ah
Home Secretary RK Singh hmu in , India leh Pakistan inkara Home Secretary-level
a inbiakna tur thil pawimawh tam tak a sawipui.

India leh Pakistan inkara Home Secretary-level thu pawimawha inbiakna hi
tun thla ni 24 leh 25 khian Pakistan khawpui Islamabad-ah neih a ni leh dawn a ni.

He Home Secretary-level inbiakna neih turah hian 26/11 ti a a hming an vuah,
kum 2006-a Mumbai beitu Pakistan mi te chu dan hmanga an chungthu rel anih
thuai theih nan, Indian Home Secretary chuan a sawipui dawn a ni.



<><><>
OVER 53 KILLED IN YEMEN AIR RAID

Nimin khan Yemen chhim —-a Jaar khua-a Al Qaeda inkhuarna hmun, Yemen
sipai te’n thlawhna hmanga an bomb naah leh, hemi khaw bul, Loder-a Islam
sakhua la vungtu Jihadist-te leh sipai inkara buaina chhiakah mi 53 an thi.

Mi 53 thi zingah hian muslim hel 25 an tel a, Yemin sipai te’n Jaar-a Al
Qaeda inkhuarna thlawhna hmanga an bomb naah muslim hel 13 an thi a, Abyan
province-a Loder-a sawrkar sipai leh Jihadist-te inkara buainaah muslim hel 12 an
thi ni a thu dawn a ni.

Sipai thuchhuah leh mita hmutute sawi danin, Jaar-a thlawhna hmanga bomb
thlakah hian khawtual mi 12 an thi tel a, Loder-a buaina chhuakah sipai 2 leh
Loder khaw mi 5 an thi tel a ni.

